
22, అక్టోబర్ 2026, గురువారం భారత్ సమాచార్

చేపూర్‌లో కొమురం భీం జయంతి వేడుకలు

భారత్ సమాచార్, నిజామాబాద్ జిల్లా: ఆదివాసీల హక్కుల

కోసం పోరాడి చరిత్రలో చెరగని ముద్ర వేసిన విప్ల వ వీరుడు

కొమురం భీం జయంతి వేడుకలను నిజామాబాద్ జిల్లా

ఆర్మూర్ మండలం చేపూర్ గ్రామంలో ఘనంగా

నిర్వహించారు. ఆదివాసీల ఆరాధ్య దైవంగా భావించే

కొమురం భీం విగ్రహానికి పూలమాలలు వేసి గ్రామస్తులు

ఘనంగా నివాళులర్పించారు. ఆయన పోరాట స్ఫూర్తి ని

స్మరించుకుంటూ జయంతి వేడుకలను ఉత్సాహంగా

జరుపుకున్నారు.

చేపూర్ ఆదివాసీ నాయకపోడ్ కులస్తుల సంఘం పెద్దమనిషి

మేడిపల్లి  గౌతమ్, చేపూర్ గ్రామ అభివృద్ధి కమిటీ అధ్యక్షుడు

మీనుగు నాగరాజు ఆధ్వర్యంలో ఈ కార్యక్రమాన్ని

నిర్వహించారు. ఈ సందర్భంగా కొమురం భీం విగ్రహానికి

పూలమాలలు వేసి ఘనంగా నివాళులు అర్పించారు.

అనంతరం స్వీట్లు  పంపిణీ చేసుకుంటూ వేడుకలను

ఆనందోత్సాహాల మధ్య జరుపుకున్నారు. ఈ కార్యక్రమంలో

గ్రామానికి చెందిన ఆదివాసీ సంఘం ప్రతినిధులు, గ్రామ

అభివృద్ధి కమిటీ సభ్యులు, ప్రజలు పెద్ద సంఖ్యలో

పాల్గొన్నారు.

ఈ సందర్భంగా మేడిపల్లి  గౌతమ్, మీనుగు నాగరాజు

మాట్లాడుతూ.. ఆదివాసీల హక్కుల పరిరక్షణ కోసం

కొమురం భీం చేసిన పోరాటం చిరస్మరణీయమని

తెలిపారు. నిజాం పాలనకు వ్యతిరేకంగా “జల్, జంగిల్,

జమీన్” అనే నినాదంతో పోరాడి ఆదివాసీల హక్కుల

కోసం తన జీవితాన్ని అంకితం చేసిన మహనీయుడని

కొనియాడారు. ఆయన పోరాటం ఆదివాసీ సమాజానికి

ధైర్యాన్ని, స్ఫూర్తి ని అందించిందని చెప్పారు.

కొమురం భీం ఆదివాసీలకు ఆరాధ్య దైవమని, ఆయన

చూపిన మార్గం భావితరాలకు ఆదర్శప్రాయమని

పేర్కొన్నారు. ఆదివాసీల హక్కులు, ఆత్మగౌరవం, ఐక్యత

కోసం ఆయన చేసిన కృషిని ప్రతి ఒక్కరూ

గుర్తుం చుకోవాలని సూచించారు. కొమురం భీం

ఆశయాలను ఆదర్శంగా తీసుకుని ఆదివాసీల హక్కుల

పరిరక్షణకు, సమాజ అభివృద్ధికి ప్రతి ఒక్కరూ తమ వంతు

కృషి చేయాలని పిలుపునిచ్చా రు.

కొమురం భీం జయంతి సందర్భంగా చేపూర్‌లో
నిర్వహించిన ఈ వేడుకలు ఆదివాసీ నాయకులు, గ్రామస్తుల

భాగస్వామ్యంతో ఘనంగా ముగిశాయి. ఈ కార్యక్రమం



ద్వారా కొమురం భీం పోరాట స్ఫూర్తి ని మరోసారి
స్మరించుకుంటూ ఆయనకు గౌరవ నివాళులు అర్పించారు.

